
colectivo profesional vencellado aos servizos e programas de

accion cultural local sabe -desde hai décadas- da complexida-
de que supdn tratar de definir ou delimitar o seu quefacer profe-
sional e a sta funcion no eido municipal. Un estudo desenvolvido
en 2020 sobre a Formacién e profesionalizacién na accion cultural
publica en Galicia (Caride, 2020), identificado como Xerf@, no que
participaron as tres universidades galegas baixo o encargo da Di-
reccién Xeral de Politicas Culturais, utilizou -entre outras técnicas
de investigaciéon- a metodoloxia Delphi para realizar unha consulta
que permitise explorar e buscar lifias de consenso sobre cuestions
relativas &s competencias, & formacién continua e aos problemas

do propio perfil profesional.

Nesta consulta, foron convidadas setenta e duas persoas con vin-
culacién a accién cultural piblica no &mbito xeografico peninsular,
con variedade de perfis que abrangueron a docencia e investiga-
cién desde as universidades, os departamentos e servizos cultu-
rais das administraciéns locais (concellos, deputaciéns provinciais)
e a experiencia da intervencién desde diversas entidades e insti-
tucions centradas na promocién da cultura. Esta consulta abriu un
espazo de comunicaciéon no que se puxeron de manifesto argu-
mentos a favor dunha politica cultural publica focalizada na cidada-
nia e na mediacién entre artistas e publicos -cada vez mais diversos

e conscientes dos seus derei-
tos culturais- (Bouzada, 2000;
Garcés, 2013). Tamén serviu
para pofier de relevo a moti-
vaciéon que, como colectivo,
tefien as persoas que traballan
no dmbito cultural, asi como
visibilizar a sta loita polo re-
cofiecemento profesional e
social do sentido e do valor
publico que ten o seu traballo.

As denominaciéns que recibe
o persoal técnico responsable
das politicas culturais nos mu-
nicipios estdn cheas de mati-
ces sobre o perfil formativo
e profesional, pero impdfen-
se claramente as denomina-
ciéns de “Xestor/a Cultural”
-suxerida explicitamente por
un terzo das persoas exper-
tas consultadas- ou de “Téc-
nico/a de cultura ou cultural”.
Algunhas persoas expertas re-
forzan a sta opcién aludindo &
clasificacion establecida polo
Servizo Plblico de Emprego
Estatal, que incorporou o epi-
grafe “Xestor Cultural” na Cla-
sificacion  Ocupacional-SISPE

2011: 37131078, que entrou
en vigor no ano 2012. Das di-
ferentes denominaciéns pro-
postas -ata dezaoito- algunhas
van parellas a unha diferen-
ciacion administrativa de fun-
cions e responsabilidades.

As persoas expertas que par-
ticiparon na consulta identi-
ficaron case un centenar de
problemas que podemos sin-
tetizar en sete categorias. O
panorama que se debuxa non
debe entenderse como unha
avaliacion xeral do funciona-
mento dos servizos culturais
municipais, dado que se pre-
guntou especificamente polos
problemas, o que deixa féra
do foco todo o bo e frutifero
que resulta do seu traballo.

- Falta de recofiecemento.
Ademais de aludir & necesida-
de xenérica dunha maior esti-
ma do importante labor que
realizan os e as profesionais
da cultura no dmbito publico,
as persoas consultadas inciden

na falta de valoracién por par-
te dos politicos e a cidadanfa.

— Carencia dunha visién estra-
téxica ou, como se indicou li-
teralmente, a “falta de rumbo
da profesién” para remarcar a
carencia dun plan que permita
propofier cara a onde ir e po-
sibilite transversalizar contidos
e avaliar as actuacions con ani-
mo de innovar os modos de
traballar e os desefios das ac-
ciéns. Unido a isto, destacan
as apreciacions criticas sobre o
papel dos politicos, aos que se
lles atrible, en xeral, unha fal-
ta de compromiso cos profe-
sionais do sector, unhas veces
por desatencién e outras por
establecer prioridades nesga-
das.

— Formacién inicial e conti-
nuada. A problematica que se
enuncia en relacién coa forma-
cién identifica tres eivas prin-
cipais: a formacién inicial é
diversa e dispersa, o que con-
trible a des-debuxar os re-
quisitos para ocupar un posto
destas caracteristicas; a forma-
cién especializada en xestion
cultural non estd suficiente-
mente recofiecida, non se pon
en valor e non ¢ unha esixen-
cia para o desenvolvemento
da carreira profesional neste
sector; e, como terceira eiva,
indicase a falta de reforzo cor-
porativo por parte de redes
colexiadas, isto &, a carencia
de colectivos de profesionais
especialistas que conformen
unha comunidade forte e co-
hesionada de aprendizaxe e
intercambio de experiencias.

— Precariedade laboral. Pro-
blemética que se concreta en
salarios insuficientes, horarios
indefinidos e funcidons moi-
tas veces pouco claras. Estas
cuestidns estan, ademais, re-
lacionadas coa necesidade de
recofiecemento da profesion
e de valoracién politica e so-
cial do traballo cultural, pero



quixose establecer como ca-
tegoria separada desta outra
porque as persoas expertas
utilizan expresiéns que alu-
den directamente a que “non
se toman en serio os salarios”
ou a que “falta equipo”, polo
que a mesma persoa vese
obrigada a realizar funciéns
auxiliares, técnicas e superio-
res. Tamén sublifian que ade-
mais do horario convencional
de mana, as “tardes/noites/
fin de semana estan a pé de
obra” por imperativos das ac-
tividades programadas e polo
compromiso persoal co traba-
llo cultural a realizar.

— Renovacién xeracional.
Unha necesidade sentida que
deriva de tres variables re-
lacionadas. A primeira, o
envellecemento do corpo pro-
fesional, ao que contrible que
apenas medrou cuantitativa-
mente nas Ultimas décadas e
que non se repuxeron as xubi-
lacions pola aplicacion das po-
liticas de austeridade no gasto
publico. A segunda refirese &
acomodacién, un modo de fa-
cer anquilosado que "acaba
sendo unha xestién de com-
pras” na que a rutina pode
provocar situacions de bur-
nout dos propios profesionais.
Por Ultimo, faise referencia a
problemas de renovacién pro-
vocados pola falta de expecta-
tivas na traxectoria profesional
e de posibilidades para trasla-
darse do sector publico ao pri-
vado -ou viceversa-, indicado
literalmente como “non circu-
lacion”.

- Clasificacion profesional da
profesion. Estd por asentar o
modo en que se tipifica esta
ocupacion, ou a definicién dos
tipos de contratos xa existen-
tes, ou a disparidade nos re-
quisitos de acceso cando unha
administracién decide realizar
un proceso de contratacion
novo, desde a sta denomina-

cion s funcions que lle serén
atribuidas. Ademais, en rela-
cién con esta ultima cuestidn,
a das funcions, as persoas ex-
pertas sinalan a tendencia &
burocratizacién como un pro-
blema, xa que constatan que
hai unha carga de traballo
abundante relacionada coa
xestién administrativa de sub-
venciéns, axudas e tramites,
que impide realizar outras ta-
refas mais propias da produ-
cion cultural e a dinamizacion
comunitaria.

— Outros engadidos.  Aqui
cabe mencionar a amplitude
do dmbito e os seus limites
difusos, a diversidade de pu-
blicos, o intrusionismo profe-
sional, a ausencia de vocacion
ou de critica, xunto coa visién
de que a profesién acaba por
ser un “caixon de xastre”.

O modelo idéneo para a for-
macién inicial do persoal téc-
nico encargado da é&rea de
cultura  na  administracion
municipal mostra certa dis-
persion. A tendencia mais fre-
cuente nas respostas apuntou
a unha formacioén inicial articu-
lada en duas etapas: unha pri-
meira etapa xenérica, na que
haberia que ter cursado un
grao superior universitario li-
gado aos campos das Ciencias
Sociais ou as Humanidades
(Educacién Social, Pedagoxia,
Historia, Humanidades, An-
tropoloxia, Filoloxia, Politicas,
etc.), e unha segunda etapa
especializada, na que se ac-
cederfa a unha formacién de
posgrao centrado na xestion
cultural.

Outro modelo formativo no
que tamén coincide un nu-
mero relevante das persoas
consultadas parte tamén da
existencia de dous niveis: un
primeiro, ou minimo, que re-
quiriria ter cursado un Ciclo
Formativo Superior (Técnico
Superior en Animacion Socio-
cultural-TASOC), e un segun-
do nivel que requiriria cursar
un Grao universitario, sendo
0s mais mencionados os de
Educacién Social, Xeografia e
Historia, Turismo, Socioloxia
ou Historia da Arte.

Un terceiro modelo de forma-
cién inicial identifica tres es-
calas formativas, asociadas a
distintos niveis de exixencia
profesional e especializacion:
para niveis de maior respon-
sabilidade na xestidon cultu-
ral municipal proponse ter
cursado un Master; un grao
universitario para os niveis in-
termedios, cunha posible do-

bre via en relacién a funciéns
diferenciadas -graos de Edu-
cacion Social, Pedagoxia ou
Socioloxia, para funciéns de
dinamizacién e animacion
cultural, e graos de Historia,
Biblioteconomia ou Humani-
dades, para funciéns de xes-
tion do patrimonio cultural-; e
un Ciclo Formativo medio ou
superior para a escala técnica
mais baixa.

Non faltan propostas féra des-
tes tres estandares. Hai quen
opina que non se deberfa exixir
un nivel educativo ou unha ti-
tulacion especifica porque o
conciben como un traballo vo-
cacional; e hai quen se centra
mais na necesidade de identi-
ficar as competencias necesa-
rias que na titulacién cursada.
Outro grupo significativo da
preferencia a titulaciéns es-
pecificas,  fundamentalmen-
te & Educacién Social, como
matriz formativa mais acai-
da para a formacién inicial de
técnicos municipais de cultu-
ra. Neste caso, a maior parte
dos e das expertas que se pro-
nuncian por esta via formativa
tamén recofiecen a necesida-

de dunha formacién de grao
e posgrao mais especializada
nos campos da animacién e
da xestion cultural, converxen-
do en gran medida co primei-
ro dos estandares formativos
proposto.

En clave de futuro, trazanse al-
guns dos principais retos para
a accion cultural publica muni-
cipal: incrementar a valoracién
politica, social e profesional
sobre o rol da cultura; facer vi-
sible a diversidade cultural, in-
cluindo colectivos excluidos; e
fomentar a sostibilidade cultu-
ral mediante o recofiecemento
da cidadania como protago-
nista.



